
Donostian, Gipuzkoako Diputazioa
ren jauregian, 1994ko irailaren 21ean,
arratsaldeko bostetan, egin du Eus
kaltzaindiak ageriko batzarra, Akade
mia eratu zeneko 75. urtemugakari.
Aldamenean aipatzen diren lagunak
bertan ziren. J.L. Davant, E. Larre eta
J.M. Satrustegik ezin etorria adierazi
dute.

Mahaian, J. Haritschelhar euskal
tzainburuaren ondoan, jaun-andere
hauek jarri dira: Eli Galdos, Gipuz
koako diputatu nagusia; Jose Alberto
Pradera, Bizkaiko diputatu nagusia;
Alberto Ansola, Arabako diputatu na
gusia; M. Karmen Garmendia, Eusko
Jaurlaritzako Hizkuntza Politikarako
idazkari nagusia, Jose Antonio Ar
danza lehendakariaren izenean, eta
Jose Maria Rodriguez Ochoa, Nafar
Gobernuko Hizkuntza Politikarako
zuzendari nagusia, Juan Cruz Alli go
bernuburuaren ordezkari. Aretoan,
euskaltzain oso eta urgazleez gainera,
kultura, politika eta gizarte alorretako
pertsona asko ziren, besteak beste,
Jose Maria Setien, Donostiako apez
piku jauna; Gregorio Monreal, Eusko
Ikaskuntzaren burua; Jon Esnal, Gi
puzkoako Batzar Nagusien burua; M.
Jesus Aranburu eta Tomas Uribetxe
barria, Gipuzkoako eta Bizkaiko kul
tura foru diputatuak. Bereziki gonbi
datuak izan dira kazetalari asko.

Jean Haritschelhar izan da lehen hizlaria. Hasi aitzin, jaso diren goresme
nezko zenbait telegramaren berri eman du: Juan Carlos erregearena; Juan Igna
cio Uria, EuskaJ Herriaren Adiskideen Erret Elkarteko buruarena; Ander Mante
raJa, Labayru elkartearen zuzendariarena, besteren artean. Bere hitzaldian,
HaritscheJhar jaunak Akademia eratu zeneko 75. urtemugan, toki, egun eta ordu

berean, bildu dela, esan duo Erakundearen esker ona agertu du gero Herri Agin
teenganako. aldioro Euskaltzaindiarengana erakusten duten estimu eta atxikimen
duagatik. Euskaltzaindiaren iragana, oraina eta geroa izan ditu hizpide ondoren.
Sorreran bertan kazetalaritza, zuen garrantziagatik, aintzat hartua izan zela gogo
ratu du eta Euskaltzaindia orduko uste hartatik ez dela aldendu. Euskara batuari
buruz orain arte egindako bide luzea aipatu ondoren, Leioako Biltzarra, urtemu
ga lantsu honen amaiera, Euskaltzaindiak igurikipenez betea begiratzen duela
esan duo

Ondoren, M.K. Garmendiak Jose Antonio Ardanza lehendakariaren gutuna
irakurri duo Estatu Batuetan delako bere ezin etorria adieraziz gainera, Amerike
tako euskaldunen lana oroitarazi duo Orixe, Zaitegi, Ibifiagabeitia. Garate eta Bil
bao aipatuaz, besteak beste, bai eta adierazi zenbait egitasmo, autonomi estatu
tua eta Eusko Jaurlaritza bera, han egosi zirela. Akademiak agintarien babesa
duela esanez bukatu du bere gutuna.

Jose Maria Rodriguez Ochoa mintzatu da hurren. Nafarroako Diputazioa eta
Gobernua Euskaltzaindiaren laguntzaile izan dela esan du, eta lan ugaria opa
hizkuntza erakundeari.

Alberto Ansolak Arabaren nortasunean euskarak duen garrantzia aditzera
eman du, batez ere, bere mintzaldian.

Jose Alberto Praderak Euskaltzaindiak Euskal Herri osorako sortzetik bere
tik izan zuen asmo eta helburua aipatu du, bai eta Bizkaiak euskarari egin dion
ekarpen aberatsa. Azkenik, Eli Galdosek euskaldun guztien Euskaltzaindiarekiko
aitorpena azaldu duo

Ekitaldi honen bukaeran ahamen bat eskaini die Gipuzkoako Diputazioak
etorritako guztiei.

